
Астана қаласы
№37 «Арман» балабақшасының
музыка жетекшісі
[bookmark: _GoBack]Әсем Тұрсынғазықызы
         
        «Балаларға ұлттық музыкалық аспаптарды үйрету
                                және оның берер пайдасы» 

Қазақ халқының ғасырлар бойы сұрыпталып, жинақталып, ұрпақтан-ұрпаққа жалғасып келе жатқан ұлттық өнер мұрасы шексіз.
Ұлттық музыкалық аспаптар - бұл біздің мәдениетіміздің ажырамас бөлігі. Олар тек музыкалық әуендер арқылы ғана емес, сонымен қатар халықтың тарихы мен дәстүрлерін де жеткізеді. Балаларға ұлттық музыкалық аспаптарды үйрету - олардың рухани дамуына, мәдени танымының кеңеюіне, және шығармашылық қабілеттерінің дамуына үлкен септігін тигізеді. Оқушылар тәрбиесiнде қазақтың ұлттық музыка өнерінің алатын орны зор. Оқушылардың ұлттық музыка өнерiмен айналысуы, жеке тұлғаның эстетикалық талғамын және  эмоционалдық мүмкiндiгiн  көтередi. Сондықтан бүгінгі таңда ұлттық музыка өнерінің түрлерін (ән, күй, терме, жыр, айтыс, толғау, т.б.) олардың әрқайсысының  жалпы  ерекшеліктерін  жаңаша технологияға салу – бүгінгі күн талабы. Осы қойылған талаптарға сай, музыкалық білімді жүйелі түрде дамыту барысында ұлттық сана иірімдерін айқындай түсу және оны тереңірек меңгеру бүгінгі күннің басты мәселесі болып отыр.
Қазақ халқының мәдениеті мен әдебиетін жан-жақты зерттеп, ұлттық ағарту ісінің негізіне ғылыми еңбектерімен үлес қосқан дарынды ғалым Шоқан Уалиханов (1835-1865)  – “Қазақ даласындағы тәлім-тәрбиенің басты құралы – жыр, айтыс, өлең, терме т.б. деп, олардың түрлеріне талдау жасап дүниетанымдық, тәрбиелік мәнін жоғары бағалады”. Дарынды ғалымның данышпандық ой-мақсаттары қазақ халқының ұлттық  өнеріне бір арна болып қосылған асыл мұра болып табылады.         

Музыкалық аспаптармен алғашқы танысу 
Кішкентай балалар музыкалық аспаптармен алғаш рет танысқанда, олар үшін бұл жаңа әлемнің ашылуы болып табылады. Балабақшада немесе бастауыш сыныптарда балаларға домбыра, қобыз, сазсырнай сияқты аспаптарды көрсету арқылы олардың қызығушылығын оятуға болады. 
Қозғалыс және моторика дамуы 
Ұлттық аспаптарда ойнау балалардың ұсақ моторикасын дамытады. Сонымен қатар, олардың координациясы жақсарып, қолдарының қозғалыс икемділігі артады. 


Орта және жоғары сынып жасындағы балалар 
Балалар бiрiншi сыныпта алғаш рет “күй”, “күйшi-композитор” ұғымымен танысып, әрi қарай бiлiмiн бiрте-бiрте кеңейте түседi. Оркестр және жеке халық аспаттарымен танысып шығады. Мәселен, домбыра аспабының құрылысы, дыбыс бояуы жөнiнде мағлұмат алады. Әрбiр аспаптың (домбыра, жетiген, қобыз, сыбызғы т.б.) шығуына байланысты аңыздар мен қызықты оқиғалармен хабардар болады.
Екiншi сыныпта оқушылар күйлердi ойнау әдiсi бойынша ажырататын болады, яғни күйшiлiк мектептермен (шертпе күй, төкпе күй) танысады. Құрманғазы, Тәттiмбет, Қазанғап, Қорқыт, Дәулеткерей тәрiздi iрi күйшi-композиторлар өмiрi және шығармашылығымен таныс болады. Сонымен қатар күйлердiң жiктемесi (классификациясы) жөнiнде кеңiрек түсiнiк алады (төрт- түлiк малға арналған күйлер, табиғатқа арналған күйлер, арнау күйлер, әлеуметтiк теңсiздiк күйлер, жоқтау күйлер, тарихи күйлер, аңыз күйлер, тартыс күйлер т.б.). Көлемдi эпикалық күйлермен толық танысып шығады.
Үшiншi сынып күйлердiң ең қиын түрi – тартыс күйi өнерiмен танысатын болады. Тартыс күй түрлерi, халыққа кең тараған iрi күйшiлердiң жанрдағы шығармаларын тыңдап, олардың шығу тарихын естидi.
Төртiншi сыныпта оқушылар Қазақстан композиторларының  туындыларымен танысып дәстүрлi күй өнерiнiң қазiргi композиторлардың шығармашылығына жол ашқанына көздерi жетедi. Мәселен, Е.Брусиловскийдiң “Сарыарқа” симфониясы, Ғ. Жұбанованың “Ақсақ құлан” симфониялық поэмасы, М.Маңғыстаевтың “Ақсақ құлан”  хор поэмасы,             М.Төлебаевтың “Бiржан-Сара” операсы тәрiздi күрделi шығармалардан өздерiне таныс күйлердi ажыратып, халық музыкасымен композиторлық өнерi музыка арасындағы жалғастықты байқайды.
Бастауыш сынып оқушыларына музыка (күй) тыңдату дәстүрлi  төрт саты бойынша жүргiзiлдi. Олар мыналар: мұғалiмнiң кiрiспе әңгiмесi, музыка тыңдау, музыканы  әңгiмелеу – талдау, музыканы қайта тыңдау.




Шығармашылық қабілеттерін дамыту 
Орта және жоғары сынып оқушылары үшін ұлттық музыкалық аспаптарда ойнау олардың шығармашылық қабілеттерін дамытуға көмектеседі. Олар әуендерді өздігінен шығарып, музыкалық композицияларды құрастыру арқылы өздерінің музыкалық талғамдарын қалыптастырады. 
Өзін-өзі таныту және сенімділік 
Ұлттық аспаптарда ойнау балаларға өздерін танытуға мүмкіндік береді. Концерттерде немесе мерекелік шараларда өнер көрсетіп, олар өздерінің қабілеттерін көрсетіп, сенімділіктерін арттырады. 
Ұлттық сана-сезімді қалыптастыру 
Барлық жас мөлшеріндегі балалар үшін ұлттық музыкалық аспаптарда ойнау - өз халқының мәдениетіне деген сүйіспеншілікті оятудың тамаша жолы. Аспаптардың тарихын, олардың шығу тегін, және қандай жағдайларда қолданылатынын білу балалардың ұлттық сана-сезімін қалыптастырады. 
Қорытынды 
Ұлттық музыкалық аспаптарды үйрету балалардың жан-жақты дамуына ықпал етеді. Бұл үдеріс олардың шығармашылық қабілеттерін дамытып қана қоймай, ұлттық құндылықтарды құрметтеуге үйретеді. Сондықтан ұлттық музыкалық аспаптармен танысуды әрбір баланың өмірінде маңызды кезең ретінде қарастыру керек. 

